
                                                                          PLAN ADAPTACIÓN COVID – 19 CEIP PLURILINGÜE RIBADAVIA  
 
 

 

14. PLAN DE CONTINXENCIA DO CENTRO EDUCATIVO  

 

O Plan de Continxencia do centro educativo CEIP PLURILINGÜE RIBADAVIA ten por 

finalidade establecer os procesos para o reinicio da actividade académica presencial no caso de que 

se teña interrompido a suspensión da actividade lectiva como consecuencia da aparición dun 

gromo que supoña o cese da actividade presencial nun aula/etapa educativa/centro.  

As medidas previstas neste plan deben ser obxecto de seguimento e avaliación permanente co fin 

de garantir a súa adecuación á evolución da situación epidemiolóxica e sanitaria. 

 

O Plan de Continxencia recolle as medidas en caso de suspensión da actividade lectiva, as 

medidas para facer efectivo o ensino a distancia e os supostos de reactivación da actividade lectiva 

presencial, de conformidade coas instrucións da autoridade sanitaria. Este Plan será obxecto 

de revisión e adaptación continua atendendo á evolución da pandemia, co fin de garantir a 

súa adecuación ás obrigas ou recomendacións sanitarias existentes en cada momento. 

 

14.1. ACTUACIÓNS PREVIAS DIANTE DA APARICIÓN DUN GROMO  

 

 Non asistirán ao centro aqueles estudantes, docentes e outros profesionais que teñan 

síntomas compatibles con COVID-19, así como aqueles que se atopen en illamento 

por diagnóstico de COVID-19, ou en período de corentena domiciliaria por ter 

contacto estreito con alguna persoa con síntomas ou diagnosticada de COVID-19.  

 Diante dun suposto no que un alumno/a do que se sospeita que comeza a desenvolver 

síntomas compatibles con COVID-19 no centro educativo seguirase o protocolo de 

actuación anteriormente detallado para a sala de illamento.  

 Protocolo a seguir na sala de illamento é o seguinte:  

- 1º.- Colocación de máscara cirúrxica, tanto á persoa con síntomas como á persoa (titor/a ou 

mestre/a de garda) que quede ao seu coidado (no caso de tratarse de alumnado)  

- 2º.- Contacto coa familia (no caso de alumnado) que deberá presentarse no centro á maior 

brevidade.  

- 3º.- Chamada ao centro de saúde de referencia ou ao teléfono de referencia do SERGAS e 

seguimento das súas instrucións. En caso de síntomas de gravidade ou dificultade 

respiratoria chamada ao 061.  

- 4º.- Unha vez libre este espazo illarase o contedor onde se depositaron os panos ou outros 

produtos usados. Esa bolsa será extraída e depositada nunha segunda bolsa de lixo, con 

peche, para o seu depósito na fracción resto.  

 

O/A traballador/a que inicie síntomas debe abandonar o seu posto de traballo protexido 

por máscara seguindo as instrucións do centro de saúde ata que a súa situación médica sexa 

valorada por un profesional sanitario.  

No suposto da aparición dun caso, ou dunha sospeita, de coronavirus no centro educativo, a 

persoa coordinadora do equipo COVID-19 contactará coa Xefatura Territorial de Sanidade 

para comunicarllo a través da aplicación EDUCOVID: sistema de xestión de expedientes de 

contactos solicitados por sanidade. Será a propia Xefatura Territorial de Sanidade quen 

investigará os contactos que existan dentro do centro e os identificará, enviando a listaxe de 

contactos á Central de Seguimento de Contactos (CSC) quen se encargará da vixilancia 

evolutiva das persoas identificadas como contactos en corentena domiciliaria.  

 Tras a aparición dun caso diagnóstico da COVID-19, a autoridade sanitaria, en función do 

número de contaxios, poderá ordear o peche dunha ou varias aulas, dun nivel educativo ou 

do centro educativo na súa totalidade.  

A suspensión da actividade lectiva presencial suporá a aplicación das normas previstas no 

presente plan relativas ao ensino a distancia.  

Finalizado o período de peche presencial da aula, nivel educativo ou centro realizarase un 

proceso de reactivación en 4 fases para o reinicio da actividade lectiva seguindo as 

instrucións da Consellería de Educación co asesoramento da Consellería de Sanidade 

aumentando semanalmente a porcentaxe de alumnado na aula de forma simultánea.  

 A autoridade sanitaria, en función do número de contaxios, poderá ordenar o peche dunha 

ou varias aulas, dun nivel educativo ou do centro educativo na súa totalidade de 

conformidade cos seguintes supostos:  

-  A aparición dun único caso confirmado nunha aula poderá suponer a entrada en corentena 

da totalidade do grupo que conforma a aula e do profesorado asignado a ese grupo.  

-  Cando exista unha detección de diferentes casos positivos confirmados nos últimos 7 días 

poderase acordar a medida do peche do nivel educativo completo onde xurdira o gromo ou, 

de ser o caso, da totalidade do centro educativo.  

A aparición dun contaxio sospeitoso con posterior confirmación é un suposto de declaración 

obrigatoria que implicará por parte da autoridade sanitaria a obriga de entrada en 

corentena de polo menos 10 días a todas as persoas que teñan a consideración de contacto 

próximo.  

A suspensión da actividade lectiva presencial suporá a aplicación das normas previstas no presente 

plan relativas ao ensino a distancia.  

 

14.2. ACTUACIÓNS PARA O PERIODO DE ACTIVIDADE LECTIVA NON 

PRESENCIAL  

 

O alumnado é titular dos mesmos dereitos e deberes no ensino non presencial e, polo tanto, 

está obrigado a participar nas clases non presenciais con aproveitamento e sometido ás mesmas 

normas de convivencia independentemente da situación de peche ou confinamento. 

 

Garantirase en todo momento a atención á diversidade do alumnado para o cal se disporán 

os recursos organizativos e didácticos necesarios que, con carácter individualizado, respondan ás 

súas necesidades, con especial atención ás adaptacións curriculares e aos protocolos de atención á 

diversidade, de ser o caso.  

  

 O ensino non presencial será impartido polo profesorado ordinario do alumnado 

preferentamente a través da Aula Virtual de cada grupo, cando menos, co alumnado de terceiro 

de Educación Primaria en adiante e para o alumnado que parcialmente estea en situación de 

corentena cando non exista suspensión da actividade presencial no conxunto da aula, sen 

prexuízo doutras opcións de formación a distancia que poida poñer en funcionamento a 

consellería. O seu uso en primeiro e segundo curso quedará a discreción do profesorado 

correspondente.  

Nos cursos anteriores habilitaranse fórmulas de comunicación como foros ou videochamadas 

para manter contacto coas familias e, de ser posible, fornecer contidos educativos para este tipo de 

alumnado.  

 

O profesorado realizará o seguimento do alumnado impartindo os coñecementos da 

materia de xeito virtual a través dos contidos disponibles ben achegados polo profesorado ou 

ben os que poña a disposición a Consellería.  

  

O equipo directivo realizará unha listaxe do alumnado con falta de recursos ou de conexión no seu 

fogar para que, o propio centro, ou a Consellería adopte as medidas oportunas que minimicen as 

eventuais dificultades da educación por medios telemáticos. No marco deste Plan póñense a 

disposición das familias que o precisen, segundo a valoración dos centros educativos para cubrir a 

fenda dixital, dispositivos que contarán con conexión a Internet co fin de que todo o alumnado 

poida continuar co seu proceso formativo durante o periodo que dure o seu confinamento ou 

corentena domiciliaria. As familias asinarán un documento de cesión de uso. 

 Coordinadora Edixgal do centro: Raquel López Rodríguez.  

 Coordinadora TICS e páxina Web do centro: Tatiana Novoa Álvarez.  

 A UAC (unidade de atención a centros) atenderá os problemas tecnolóxicos que 

poidan xurdir.  

 

 

Durante o período de suspensión da actividade presencial o centro educativo ten previstas 

as seguintes medidas:  

 Garantir unha canle de comunicación entre profesorado, alumnado e familias utilizando, 

preferentemente, as plataformas e medios telemáticos corporativos:  

- Aula virtual  

- Páxina Web  

- Edixgal  

- Snappet  

- Cisco Webex  

- Correo electrónico  

- Vía telefónica / whattsap  

 Establecer unha metodoloxía de traballo entre o equipo docente de cada grupo para atender 

ao alumnado de forma coordinada nos aspectos educativos e emocionais.  

 Asegurar o seguimento do alumnado impartindo os coñecementos da materia de xeito 

virtual a través dos contidos disponibles, xa sexa o libro de texto, os achegados polo 

profesorado ou ben os que poña a disposición a Consellería. 

 Realizar, se fose preciso, axustes curriculares, segundo as necesidades individuais do 

alumnado derivadas da actividade lectiva non presencial.  

 Determinar as tarefas a realizar polo alumnado garantindo a adquisición das aprendizaxes 

básicas e a evaluación continua.  

 Establecer control de asistencia e participación a través dos medios telemáticos e das súas 

consecuencias no proceso de avaliación. 

 Adaptar as Normas de Organización e Funcionamento. 

O proceso de ensino aprendizaxe, para que sexa efectivo, necesita do mantemento dunhas 

rutinas que pasan por unha interacción entre o alumnado e o profesorado, explicación de 

conceptos, realización de tarefas, resolución de dúbidas, avaliación do progreso, que 

ineludiblemente conleva unha estruturación do proceso mediante a organización dun horario 

similar ao desenvolto nunha situación de presencialidade, empregando ferramentas de 

comunicación e aulas virtuais. 

 

 

Este horario para o docencia a distancia, de obrigado cumprimento para o alumnado 

e profesorado, e referencia para as familias, deberá establecer unha orde no proceso 

formativo similar ao ensino presencial, que permita avanzar nas programacións das áreas, 

ámbitos, materias ou módulos pero sen obrigar ao alumnado e ao profesorado a unha 

conexión continua, para conseguir que o proceso ensino aprendizaxe sexa o máis efectivo 

posible. 

14.3. MEDIDAS PARA O REINICIO DA ACTIVIDADE LECTIVA PRESENCIAL  

 

Finalizado o período de peche presencial da aula, nivel educativo ou centro realizarase un 

proceso de reactivación por fases para o reinicio da actividade lectiva. As fases establecidas para a 

reactivación son orientativas, existindo a posibilidade de modificar tanto a súa duración, medidas e 

obxectivos como a porcentaxe do alumnado incluído en cada fase.  

O modelo a aplicar correspóndelle á Consellería de Educación co asesoramento da 

Consellería de Sanidade. 

  

Fases de reincorporación orientativas e supeditadas, chegado o momento, ás instrucións das 

autoridades sanitarias: 

 

 

 

Duración aproximada dunha semana.  

Será o equipo COVID do centro quen estableza as actuacións a desenvolver seguindo as 

indicacións das autoridades sanitarias e educativas.  

Obxectivos:  

- Análise da situación dos espazos e as súas necesidades.  

- Redistribución dos pupitres a una distancia de máis de 1 metro entre eles.  

- Redifinición dos circuitos de circulación interna.  

- Reorganización das quendas de recreo.  

- Reorganización das quendas para o horario da comida. 

  

 

 

Duración: 1 semana.  

Determinación da porcentaxe de alumnado na aula de forma simultánea: 30%  

Obxectivos:  

-  Formación sobre a importancia do distanciamento físico, uso de máscara e hixiene de mans.  

- Utilización dos espazos e circulación do alumnado polos corredores do centro.  

 

 

 

Duración: 1 semana.  

Porcentaxe do alumnado na aula de forma simultánea: 60%  

Obxectivos:  

-  Criterios claros de entrada e saída do alumnado de forma progresiva.  

-  Continuación das medidas aprendidas na fase 2 cun número maior de alumnos/as.  

 

 

 

Duración: 1 semana.  

Retorno á actividade presencial da totalidade do alumnado.  

Porcentaxe do alumnado na aula de forma simultánea: 100%  

Obxectivos:  

-  Reforzo e fomento de hábitos aprendidos.  

 

 

 

Este Plan de Continxencia será de aplicación en situacións tales coma confinamentos 

parciais de parte do alumnado ou profesorado do centro trala súa aprobación pola dirección 

do mesmo. 

 


